
Vaishnavadharmopadeshah

ವೈಷ್ಣವಧರ್ಮೋಪದೇಶಃ

ಶೃಣು ರೂಪ!ಪ್ರವಕ್ಷ್ಯಾಮಿ ವೈಷ್ಣವಧರ್ಮಲಕ್ಷಣಂ .

ಯಜ್ಜ್ಞಾತ್ವಾ ವೈಷ್ಣವಾಃ ಸರ್ವೇ ಮುಚ್ಯಂತೇ ಕರ್ಮಬಂಧನೈಃ .. 1..
ಸಂಸ್ಕೃತಾಃ ಪಂಚಸಂಸ್ಕಾರಾತ್ಪ್ರಭವಂತಿ ಚ ವೈಷ್ಣವಾಃ .
ನ ಕುರ್ವಂತಿ ಪರದ್ರೋಹಂ ಕುರ್ವಂತಿ ಚಾತ್ಮಚಿಂತನಂ .. 2..

ಯಥಾಯಜ್ಞೋಪವೀತಂ ಚ ನ ತ್ಯಾಜ್ಯಂ ಬ್ರಾಹ್ಮಣೈಃ ಕ್ಷಣಂ .

ವೈಷ್ಣವೈರ್ನ ತಥಾ ಮಾಲಾ ನ ತ್ಯಾಜ್ಯಾ ಕ್ಷಣಮೇವ ಚ .. 3..

ಮೂಲಾಚ್ಛತಗುಣಂ ಪುಣ್ಯಂ ಜೀರ್ಣೋದ್ಧಾರೇ ಕೃತೇ ಭವೇತ್ .

ತಸ್ಮಾತ್ಸರ್ವಂ ಪ್ರಯತ್ನೇನ ಜೀರ್ಣಸ್ಯೋದ್ಧಾರಮಾಚರೇತ್ .. 4..

ಗೀತಂ ನೃತ್ಯಂ ಚ ವಾದ್ಯಂ ಚ ಸಾಮವೇದಸ್ಯ ಗಾಯನಂ .

ಪೂಜಾಕಾಲೇ ಭವೇನ್ನಿತ್ಯಂ ಶಂಖಧ್ವನಿಶ್ಚ ಸುಸ್ವರಃ .. 5..
ಆದ್ಯಸ್ತು ವೈಷ್ಣವಃ ಪ್ರೋಕ್ತೋ ಧನುರ್ಬಾಣಾಂಕಿತೋ ಹರೇಃ .
ತುಲಸೀ ಚೋರ್ಧ್ವಪುಂಡ್ರಾಣಾಂ ತನ್ಮಂತ್ರಾಣಾಂ ಪರಿಗ್ರಹಃ .. 6..
ಅದೀಕ್ಷಿತಾ ಯೇ ಕುರ್ವಂತಿ ಜಪಪೂಜಾದಿಕಾಃ ಕ್ರಿಯಾಃ .
ನ ಫಲಂತಿ ವಟೋ! ತೇಷಾಂ ಶಿಲಾಯಾಮುಪ್ತಬೀಜವತ್ .. 7..

ಯಜ್ಞೋ ದಾನಂ ಜಪೋ ಹೋಮಃ ಸ್ವಾಧ್ಯಾಯಃ ಧರ್ಮಕರ್ಮ ಚ .

ವೃಥಾ ಭವಂತಿ ಹೇ ಶಿಷ್ಯ!ಊರ್ಧ್ವಪುಂಡ್ರಂ ವಿನಾ ಕೃತಂ .. 8..

ಧ್ಯೇಯೋ ಜ್ಞೇಯಶ್ಚ ರಾಮೋ ಹಿ ಗೇಯೋ ವಾಲ್ಮೀಕಿವಾಂಗಮಯಃ .
ಜಪ್ಯಃ ಶ್ರೀರಾಮಮಂತ್ರಶ್ಚೇತ್ಯಾಹುರ್ವೈಷ್ಣವದೇಶಿಕಾಃ .. 9..
ಅಸ್ಮಾಕಂ ಪರಿವಾರೇ ತು ಸಂಭವಿಷ್ಯಂತಿ ವೈಷ್ಣವಾಃ .
ಇತಿಹಾಸಸ್ಯ ಕರ್ತ್ತಾರಃ ಸಂಪ್ರದಾಯಸ್ಯ ರಕ್ಷಕಾಃ .. 10..
ಅಸ್ಮಾಕಂ ಸಂಪ್ರದಾಯಸ್ಯ ಭವಿಷ್ಯಂತಿ ಪ್ರಚಾರಕಾಃ .
ವೃತ್ತಸ್ಯ ಗುರುವರ್ಯಾಣಾಂ ಪೂರ್ವೇಷಾಂ ಚಾನುಯಾಯಿನಃ .. 11..
ಏತತ್ಸ್ಥಾನಸ್ಯ ಸೂರೀಣಾಂ ಸಾನಿಧ್ಯಾಚ್ಚಾನುಯಾಯಿನಾಂ .

ಭವೇಯುರ್ವೈಷ್ಣವಾಃ ಸರ್ವೇ ವೈಷ್ಣವಧರ್ಮಶಿಕ್ಷಿತಾಃ .. 12..
ಸರ್ವಶಾಸ್ತ್ರೇಷು ನಿಷ್ಣಾತಾಃ ಸರ್ವೇಷಾಂ ಹಿತಕಾರಕಾಃ .
ವಿರಕ್ತಾ ವೈಷ್ಣವಾ ಯೇ ಚ ಶಿಖಾಸೂತ್ರಸಮನ್ವಿತಾಃ .. 13..

ವೈಷ್ಣವಧರ್ಮೋಪದೇಶಃ

ಸಂನ್ಯಾಸಿನಸ್ತು ವಿಜ್ಞೇಯಾ ಸಂತಿ ತೇ ಸಾಧುಸತ್ತಮಾಃ .
ಟೀಲಾಚಾರ್ಯೇಣ ಸಂನ್ಯಾಸಿಪರಿಭಾಷಾ ವಿನಿಶ್ಚಿತಾ .. 14..
ಚತುರ್ಥ ಆಶ್ರಮೋ ಜ್ಞೇಯೋ ಟೀಲಾಚಾರ್ಯೇಣ ಭಾಷಿತಃ .
ವಿರಕ್ತಾನಾಂ ಚ ಸಾಧೂನಾಂ ವೈಷ್ಣವಾನಾಂ ವಿಶೇಷತಃ .. 15..
ನೀತಿಶಾಸ್ತ್ರೋಪದೇಶಃಽ
ಆತ್ಮಬುದ್ಧಿಃ ಸುಖಾಯೈವ ಗುರುಬುದ್ಧಿರ್ವಿಶೇಷತಃ .
ಭೃತ್ಯಬುದ್ಧಿರ್ವಿನಾಶಾಯ ಸ್ತ್ರೀಬುದ್ಧಿಃ ಪ್ರಲಯಾವಹಾ .. 16..
ದ್ವಾವಿಮೌ ಪುರುಷೌ ಲೋಕೇ ನ ಭೂತೌ ನ ಭವಿಷ್ಯತಃ .
ಪ್ರಾರ್ಥಿತಂ ಯಶ್ಚ ದೀಯತೇಯಶ್ಚ ನಾರ್ಥಯತೇ ಪರಂ .. 17..

ಅಕ್ಷರದ್ವಯಮಭ್ಯಸ್ತಂ ನಾಸ್ತಿ ನಾಸ್ತೀತಿ ಯತ್ಪುರಾ .
ತದಿದಂ ದೇಹಿ ದೇಹೀತಿ ವಿಪರೀತಮುಪಸ್ಥಿತಂ .. 18..

ಸಂಪತ್ಸರಸ್ವತೀ ಸತ್ಯಂ ಸಂತಾನಂ ಸದನುಗ್ರಹಃ .
ಸತ್ತಾ ಸುಕೃತಸಂಭಾರಃ ಸಕಾರಾಃ ಸಪ್ತ ದುರ್ಲಭಾಃ .. 19..
ಉಪಭೋಕ್ತುಂ ನ ಜಾನಾತಿ ಶ್ರಿಯಃ ಪ್ರಾಪ್ಯಾಪಿ ಮಾನವಃ .
ಆಕಂಠಜಲಮಗ್ನೋಽಪಿ ಶ್ವಾ ಲೇಢಿ ಜಿಹ್ವಯಾ ಜಲಂ .. 20..

ಶ್ರುತ್ವಾ ಧರ್ಮ ವಿಜಾನಾತಿ ಶ್ರುತ್ವಾ ತ್ಯಜತಿ ದುರ್ಮತಿಂ .

ಶ್ರುತ್ವಾ ಜ್ಞಾನಮವಾಪ್ನೋತಿ ಶ್ರುತ್ವಾ ಮೋಕ್ಷಂ ಚ ವಿದಂತಿ .. 21..

ಪಂಡಿತೈಃ ಸಹ ಸಾಂಗತ್ಯಂ ಪಂಡಿತೈಃ ಸಹ ಸತ್ಕಥಾಃ .
ಪಂಡಿತೈಃ ಸಹ ಮಿತ್ರತ್ವಂ ಕುರ್ವಾಣೋ ನಾವಸೀದತಿ .. 22..

ಸ ಜೀವತಿ ಗುಣಾ ಯಸ್ಯ ಧರ್ಮೋಯಸ್ಯ ಸ ಜೀವತಿ .

ಗುಣಧರ್ಮವಿಹೀನೋಯೋ ನಿಷ್ಫಲಂ ತಸ್ಯ ಜೀವಿತಂ .. 23..

ಶತ್ರೋರಪಿ ಗುಣಾ ವಾಚ್ಯಾ ದೋಷಾ ವಾಚ್ಯಾ ಗುರೋರಪಿ .

ಸರ್ವದಾ ಸರ್ವಪ್ರಯತ್ನೇನ ಪುತ್ರೇ ಶಿಷ್ಯವದಾಚರೇತ್ .. 24..

ಲಾಲನೇ ಬಹವೋ ದೋಷಾಸ್ತಾಡನೇ ಬಹವೋ ಗುಣಾಃ .
ತಸ್ಮಾತ್ಪುತ್ರಂ ಚ ಶಿಷ್ಯಂ ಚ ತಾಡಯೇನ್ನ ತು ಲಾಲಯೇತ್ .. 25..

ಅವಿದ್ಯಂ ಜೀವನಂ ಶೂನ್ಯಂ ದಿಕ್ಶೂನ್ಯಾ ಚೇದಬಾಂಧವಾಃ .
ಶಿಷ್ಯಹೀನೋ ಮಠಃ ಶೂನ್ಯಃ ಸರ್ವಶೂನ್ಯಾ ದರಿದ್ರತಾ .. 26..
ಘೃತಕುಂಭಸಮಾ ನಾರೀ ತಪ್ತಾಂಗಾರಸಮಃ ಪುಮಾನ್ .

ತಸ್ಮಾದ್ ಘೃತಂ ಚ ವಹ್ನಿಂ ಚ ನೈಕತ್ರ ಸ್ಥಾಪಯೇದ್ ಬುಧಃ .. 27..
ಪ್ರಥಮೇ ನರ್ಜಿತಾ ವಿದ್ಯಾ ದ್ವಿತೀಯೇ ನಾರ್ಜಿತಂ ಧನಂ .

ತೃತೀಯೇ ನಾರ್ಜಿತಂ ಪುಣ್ಯಂ ಚತುರ್ಥೇ ಕಿಂ ಕರಿಷ್ಯತಿ .. 28..

ಪ್ರಾಣಾ ಯಥಾತ್ಮನೋಽಭೀಷ್ಟಾ ಭೂತಾನಾಮಪಿ ತೇ ತಥಾ .

ಆತ್ಮೌಪಮ್ಯೇನ ಭೂತೇಷು ದಯಾಂ ಕುರ್ವಂತಿ ಸಾಧವಃ .. 29..
ಧರ್ಮಾರ್ಥೇ ಯಸ್ಯ ವಿತ್ತೇಹಾ ವರಂ ತಸ್ಯ ನಿರೀಹತಾ .
ಪ್ರಕ್ಷಾಲನಾದ್ಧಿ ಪಂಕಸ್ಯ ದೂರಾದಸ್ಪರ್ಶನಂ ವರಂ .. 30..

ಸಂದೇಹೋ ವೈಷ್ಣವೇ ಮಾರ್ಗೇ ನ ಕಾರ್ಯೋಽನ್ಯೈಃ ಕುದರ್ಶನೈಃ .
ರಾಮಪ್ರಭಾವಮದ್ಯಾಪಿ ಪಯೋಬ್ಧೌ ಪಶ್ಯ ಸೇತುನಾ .. 31..
ತತ್ರ ಶಿಷ್ಯ!ನ ವಸ್ತವ್ಯಂ-ಯತ್ರ ನಾಸ್ತಿ ಚತುಷ್ಟಯಂ .

ಋಣದಾತಾ ಚ ವೈದ್ಯಶ್ಚ ಶ್ರೋತ್ರಿಯಃ ಸಜಲಾ ನದೀ .. 32..
ನರತ್ವಂ ದುರ್ಲಭಂ ಲೋಕೇ ವಿದ್ಯಾ ತತ್ರ ಸುದುರ್ಲಭಾ .
ಕವಿತ್ವಂ ದುರ್ಲಭಂ ತತ್ರ ಶಕ್ತಿಸ್ತತ್ರ ಸುದುರ್ಲಭಾ .. 33..
ದಾನಂ ವಿತ್ತಾದೃತಂ ವಾಚಃ ಕೀರ್ತಿಧರ್ಮೌ ತಥಾಯುಷಃ .
ಪರೋಪಕರಣಂ ಕುರ್ಯಾದಸಾರಾತ್ಸಾರಮಾಹರೇತ್ .. 34..

ಆಸುರಂ ಕುಲಮನಾದರಣೀಯಂ ಚಿತ್ತಮೇತದಮಲೀಕರಣೀಯಂ .

ರಾಮಧಾಮಶರಣೀಕರಣೀಯಂ ಲೀಲಯಾ ಭವಜಲಂ ತರಣೀಯಂ .. 35..

ಅರ್ಥಾತುರಾಣಾಂ ನ ಗುರುರ್ನ ಬಂಧುಃ ಕಾಮಾತುರಾಣಾಂ ನ ಭಯಂ ನ ಲಜ್ಜಾಃ
.

ವಿದ್ಯಾತುರಾಣಾಂ ನ ಸುಖಂ ನ ನಿದ್ರಾ ಕ್ಷುಧಾತುರಾಣಾಂ ನ ರುಚಿರ್ನ ಬೇಲಾ .. 36..
ಗಲಾರತ್ನಂ ಗೀತಂ ಗಗನತಲರತ್ನಂ ದಿನಮಣಿಃ .
ಸಭಾರತ್ನಂ ವಿದ್ವಾಞ್ಶ್ರವಣಪುಟರಲಂ ಹರಿಕಥಾ .. 37..
ನಿಶಾರಲಂ ಚಂದ್ರಃ ಶಯನತಲರತ್ನಂ ಚ ಸುಂದರೀ .
ಮಹೀರತ್ನಂ ಶ್ರೀಮಾಂಜಯತಿ ರಘುನಾಥೋ ನೃಪವರಃ .. 38..
ಉಪಕಾರಃ ಪರೋ ಧರ್ಮಃ ಪರಾರ್ಥ ಕರ್ಮ ನೈಪುಣಂ .

ಪಾತ್ರೇ ದಾನಂ ಪರಃ ಕಾಮಃ ಪರೋಮೋಕ್ಷೋ ವಿತೃಷ್ಣತಾ .. 39..
ಪರದಾರಾ ನ ಗಂತವ್ಯಾಃ ಸರ್ವವರ್ಣೇಷು ಕರ್ಹಿಚಿತ್ .

ನ ಹೀದೃಶಮನಾಯುಷ್ಯಂ ತ್ರಿಷು ಲೋಕೇಷು ವಿದ್ಯತೇ .. 40..
ಮಾತ್ರಾ ಸ್ವಸ್ರಾ ದುಹಿತ್ರಾ-ವಾ ನೈಕಶಯ್ಯಾಸನೋ ಭವೇತ್ .

ಬಲವಾನಿಂದ್ರಿಯಗ್ರಾಮೋ ವಿದ್ರಾಂಸಮಪಿ ಕರ್ಷತಿ .. 41..

ಉತ್ತಮಾ ಆತ್ಮನಾ ಖ್ಯಾತಾಃ ಪಿತುಃ ಖ್ಯಾತಾಶ್ಚ ಮಧ್ಯಮಾಃ .
ಅಧಮಾ ಮಾತುಲಾತ್ ಖ್ಯಾತಾಃ ಶ್ವಶುರಾಚ್ಚಾಧಮಾಧಮಾಃ .. 42..
ಕುಭೋಜ್ಯೇನ ದಿನಂ ನಷ್ಟಂ ಕುಮಾರ್ಗೇಣ ಚ ಜೀವನಂ .

ಕುಶಿಷ್ಯೇಣ ಮಠೋ ನಷ್ಟಸ್ತನ್ನಷ್ಟಂ ಯನ್ನ ದೀಯತೇ .. 43..
ಅಪ್ಯುನ್ನತಪದಾರೂಢಃ ಪೂಜ್ಯಾನ್ನೈವಾಪಮಾನಯೇತ್ .

ನಹುಷಃ ಶಕ್ರತಾಂ ಪ್ರಾಪ್ಯ ಚ್ಯುತೋಽಗಸ್ತ್ಯಾವಮಾನನಾತ್ .. 44..

ಹಿತೋಪದೇಶಂ ಶೃಣುಯಾತ್ಕುರ್ವೀತ ಚಯಥೋದಿತಂ .

ವಿದುರೋಕ್ತಮಕೃತ್ವಾಭೂತ್ಕೌರವಃ ಶೋಕಶಲ್ಯಭಾಕ್ .. 45..

ವ್ಯಾಕುಲೋಽಪಿ ವಿಪತ್ಪಾತೈಃ ಸ್ಮರೇದ್ರಾಮಂ ಸದಾ ಹೃದಿ .

ಶರತಲ್ಪಗತೋ ಭೀಷ್ಮಃ ಸಸ್ಮಾರ ಗರುಡಧ್ವಜಂ .. 46..

ಮೂರ್ಖಶಿಷ್ಯೋಪದೇಶೇನ ದುಷ್ಟಸ್ತ್ರೀಭರಣೇನ ಚ .

ದ್ವಿಷತಾಂ ಸಂಪ್ರಯೋಗೇಣ ಪಂಡಿತೋಽಪ್ಯವಸೀದತಿ .. 47..

ಗುರೂಣಾಂ ಸ ಗುರುಃ ಶ್ರೇಷ್ಠೋ ಯಸ್ಯ ಶಿಷ್ಯಸ್ತು ಪಂಡಿತಃ .
ಶಿಷ್ಯಾಣಾಂ ಸ ವರಃ ಶಿಷ್ಯೋ ಯೇನ ವಿಶ್ರೂಯತೇ ಗುರುಃ .. 48..
ಅಪೂಜ್ಯಾ ಯತ್ರ ಪೂಜ್ಯಂತೇ ಪೂಜ್ಯಾನಾಂತು ವಿಡಂಬನಾ .
ತ್ರೀಣಿ ತತ್ರ ಪ್ರವರ್ತಂತೇ ದುರ್ಭಿಕ್ಷಂ ಮರಣಂ ಭಯಂ .. 49..

ಧನಾನಿ ಜೀವಿತಶ್ಚೈವ ಪರಾರ್ಥೇ ಪ್ರಾಜ್ಞ ಉತ್ಸೃಜೇತ್ .

